
　〈按希正在曹得民心有外吏守取民財縱火燒公潜希正執之悈送京師奸史以他事誣正被逮縣民八百餘〉

　〈人訴于通政司言希正廉能公勤寬平正大剔蠧恤民政蕳訟息奸吏欺公玩法通邑所患又侍郎許廓過曹〉

　〈耆老遮道代訴廓移文吏部具以聞　上曰希正君子也遣還任希正仲淹之後〉

封昭皇后弟張昇爲　安伯○山雲討平慶遠蠻

辛亥〈宣德六年〉

二月　萬壽聖節　上御製詩一章賜尙書蹇義胡濙大

學士楊士奇楊榮且曰朕茂膺天眷惟爾四人賛翊之賜

燕盡歡而罷詩曰九天日月絢祥光萬歲　慈幃樂壽康

初度幸逢全盛曰贊襄有道賴賢良○令北直𨽾地方比

照洪武年閒山東河南事例民閒新開荒田不問多寡永

不起科

　〈此我　祖宗厚民美意漢唐以來所無也良由國初地曠人稀是以如此然有田則有稅什一天下中正不可〉

　〈廢也當時緣不起科後來逐致權勢奏討爭占之擾王守溪謂今北方平原沃野千里瀰望皆不起科于此可〉

　〈行井田之法焉是亦一機也羅一峯謂以堯舜三代之道輔其君則分田制產經傳固有成法楊東里諸人得〉

　〈君行政如此其專且久謀國不弘經遠之猷而苟且一時之近小此三代之下所以無善治也〉

逮廵按江西御史陳祚下詔獄幷籍其家

　〈祚吳縣人永樂中由庶吉士爲河南右參議以言事謫武當山佃户十年宣德始召爲監察御史至是廵按江〉

　〈西馳䟽勸　上經筵進噂人學衍義大畧言帝王之學在于明理明理在于讀書知要　陛下備有聖質惜經〉

　〈筵之典未甚興舉講學之功少有程度于聖賢精微之蘊古今治亂之由豈能周知而洞察乎宋儒眞德秀女〉

　〈學示義一書其言明白懇切凡聖賢之格言古今之實迹無所不載　陛下欲致太平含此書不可願予據朝〉

--

　〈之暇命儒臣講說非有大故不可閒歇使知孰爲忠賢之可親孰爲邪佞之可遠古今若何而治若何而亂政〉

　〈事若何而得若何而失必能開廣聰明增光德業而忠賢以道義輔上德者愈見于　　　邪按以奇巧蕩上心〉

　〈者自見于踈遠天下之民受騙每有奏　上覽疏怒其中含譏諷差官校建築至京幷其父母妻子家屬下錦〉

　〈衣衛獄禁鋼者數年〉

上問侍臣曰古之井田最爲善政後世何以終不能行侍

臣對曰自秦開阡陌富強者得以兼幷遂致因循　上曰

朕惟爲國養民在有實惠誠能省徭役薄徵歛重本抑末

便是養民亦何必拘于古法○上御文華殿少傅楊榮進

講大學平天下章學士王直進講生財有大道章　上析

其義曰治天下國家不可無財用卽如生之者衆四語行

之不必暴征橫歛而國用有餘矣又曰秦誓曲盡君子小

人情狀人君審此則好惡用舍當矣後世若漢唐申葉小

人倖位妨賢病國卒以厲民聖賢之言豈非龜鑑歟

五月遣兵部侍郎柴車往山東經理屯田時廵按御史張

朂言大同地平曠所種粟麥有收多爲軍官據占小民日

困乞遣官按視占耕者分與軍民爲便　上命車及御史

一人往理之

六月金吾衛指揮同知傳廣自官求用　上以其違禁付

刑部治罪

七月上幸楊士奇宅時　上頗好微行一夕漏下二十刻

